MAHINUNGDANONG MGA PAMAHAYAG
ALANG SA 2024 MEMORIAL DAY CONFERENCE

Makaamgo gyod ta nga usa ra ang tuyo sa tanang agian nato—
kanang mapagula ang kinabuhi sa Dios pinaagi nato
ug mapadayag sa sulod nato; madugmok unta ang atong tawo sa gawas
hangtod hingpit nga mapagula ug mapadayag ang tawo sa sulod;
bililhon kini, ug kini ang dalan sa mga sulugoon sa Ginoo.

Ang pagpabilin nato sa Ginoo pagka-usa ka espiritu man nato Niya,
ug ang epektibong mga pag-ampo lugwa man sa pagpabilin nato sa Ginoo
ug sa pagpabilin sa Iyang mga pulong kanato.

Ang pagpahimulos nato ni Cristo nga agay sa kinabuhi
aron man mahimo tang mga tigpugas, tigtanom, tigbisbis, tigpanganak,
tigpakaon, ug tigtukod nga dunay pagpangalagad sa kinabuhi
alang sa kahibulongang organicong tinukod sa Dios,
sa hilabihan katahom nga balay sa Dios.

Kitang tanan nga dunay nawong nga wala mataptapi,
nga nagtan-aw ug nagpasumbalik samag salamin sa himaya sa Ginoo,
kamulong gitransporma ngadto sa mao ra nga dagway
gikan sa himaya ngadto sa himaya.

Mga Talamdan sa Mga Mensahe
alang sa Memorial Day Conference
Mayo 24-27, 2024

LINANGKOB NGA HISGOTANAN:
ANG CRISTOHANONG KINABUHI

Mensahe 1
Ang Tiunayng Kahulogan sa Cristohanong Kinabuhi
Basahong Kasulatan: Juan 14:21, 23; 2 Cor. 2:10; 4:6-7

I. Ang Cristohanong kinabuhi kinabuhi mang nagkinabuhi ni Cristo; si Cristo
gyod unta ang pagkinabuhi nato, ug ang paagi sa pagkinabuhi ni Cristo
paghigugma man Kaniya—Fil. 1:19-21a; Gal. 2:20:

II.

A.

Makakinabuhi ta ni Cristo pinaagi sa paghigugma Kaniya sa kinahingpitan gyod;
kon dili ta mahigugma ni Cristo, dili ta makakinabuhi Niya, ug ang paghigugma
Kaniya maoy labing maayong paagi nga masentro ang tibuok natong pagkatawo
Kaniya—2 Cor. 5:14; 1 Juan 4:19; Fil. 1:19-21a; Mar. 12:30; Bug. 2:4-5; Juan
14:21, 23; 21:15-17; 1 Ped. 1:8; 1 Cor. 2:9; 16:22.

Nagpasabot ang paghigugma sa Dios nga bug-os natong ipatumong Kaniya ang
tibuok natong pagkatawo—espiritu, kalag, ug lawas, lakip na ang kasingkasing,
kalag, hunahuna ug kusog (Mar. 12:30)—sa ato pa, paukopahan Niya ug mawala
diha Niya ang tibuok natong pagkatawo, aron mahimo Siyang tanan nato ug
praktikal tang mausa Niya sa inadlaw natong kinabuhi.

Kon nahigugma ta Niya, “gisusi man sa Espiritu ang tanang butang, bisan ang
mga kahiladman sa Dios” (1 Cor. 2:10); gigamit ang Griyegong pulong gisusi sa
pagpasabot sa aktibong pagpaniksik, nagpasabot sa tukmang kahibalo nga na-
batonan dili tungod sa pagkadiskobre kondili sa pagsuhid; gisuhid sa Espiritu
sa Dios ang mga kahiladman sa Dios kalabot ni Cristo ug gipakita kini kanato
diha sa atong espiritu aron atong maamgohan ug maapilan.

. Ang pagkinabuhi sa Cristohanong kinabuhi paghigugma man ni Jesus nga Anak

sa Dios aron mahigugma nato ang Amahan ug ang Anak ug magpahimulos sa
pagpadayag sa Anak kanato ug sa pagduaw Nila kanato ug maghimo Silag
puluy-anan uban nato—Juan 14:21, 23.

Ang Cristohanong kinabuhi kinabuhi mang nahigugma sa Dios ug sa usag usa
pinaagi sa Dios mismo nga gugma nato; nagkinabuhi si Cristo ning kalibotana
sa kinabuhi sa Dios nga gugma, ug Siya karon ang kinabuhi nato aron
makakinabuhi ta sa parehong kinabuhi sa gugma ning kalibotana ug masama
Niya diha sa Iyang pagpangalagad nga nangita sa nawala ug nagluwas sa
makasasala—1 Juan 4:16-19; Luc. 10:25-37; 19:10; Efe. 4:20-21; itandi sa Gal.
5:13-15.

Ang pagkinabuhi sa Cristohanong kinabuhi pagbuhat man sa tanang bu-
tang diha sa persona ni Cristo, diha sa nawong ni Cristo—2 Cor. 2:10; 4:6-7:

A.

Ang Griyegong pulong sa persona mao ang “nawong” sa linetra, sama sa 4:6;
nagpasabot kini sa bahin libot sa mga mata, ang tinan-awan nga ilhanan sa mga
hunahuna ug mga pagbati sa sulod, nga nagpakita ug nagpadayag sa tibuok
persona.

Si apostol Pablo, nga sumbanan sa mga magtutuo (1 Tim. 1:16), tawo nga nag-



kinabuhi ug naglihok diha sa presensya ni Cristo, segun sa ilhanan sa tibuok

Niyang persona, nga napadayag sa Iyang mga mata.

C. Moliso ngani ang atong kasingkasing sa Ginoo, makuha ang taptap sa atong
kasingkasing, ug makatan-aw ta sa Ginoo sa himaya sa nawong nga wala ma-
taptapi; sa pagkatinuod, ang atong kasingkasing nga nagpalayo maoy taptap;
ang nawong nga wala mataptapi kasingkasing man nga wala mataptapi aron
motan-aw sa himaya sa Dios diha sa nawong ni Jesucristo—2 Cor. 3:16, 18; 4:6-
7;1 Sam. 16:7; Efe. 1:18a.

D. Naa sa nawong ni Cristo ang himaya sa Dios, ug ang Iyang nawong, ang Iyang
persona, mao ang bahanding nagpuyo sulod sa atong espiritu—2 Cor. 4:6-7;
1 Ped. 3:4.

E. Mga kulonong sudlanan ta nga walay bili ug mahuyang, apan naa sa espiritu
nato ang bililhon kaayong bahandi, ang nawong, ang persona, ni Cristo mismo
(2 Cor. 2:10; 4;6); sa tibuok uniberso, walay mas bililhon pa sa pagtan-aw sa na-
wong ni Jesus (Gen. 32:30; Exo. 25:30; 33:11, 14; Sal. 27:4, 8; Bug. 22:4):

1. Sapagkinabuhilang nato diha sa Iyang presensya, nga nagtan-aw sa ilhanan
sa Iyang pagkamao, nga mabati nato nga ingon niana Siya nga bahandi para
nato; kon duna tay problema, sultian lang gyod nato Siya; naa Siya sa sulod
nato, ug nag-uban Siya nato sa nawong og nawong—Fil. 4:6.

2. Ang makakita sa Dios sama ra sa makabaton og Dios, nga mao ang pagda-
wat nato sa Dios diha sa Iyang elemento aron matransporma ta (Job 42:5-6;
Mat. 5:8); ang Dios mismo nga gitan-aw nato karon mao ang nahingpit na
nga Espiritu, ug makatan-aw ta Niya diha sa atong espiritu aron masuyop
nato sa atong pagkatawo ang kadato sa Dios ug maanaa ta sa diosnong pag-
transporma adlaw-adlaw (2 Cor. 3:18b; Mat. 14:22-23; Col. 4:2).

F. Sa pagliso nato sa atong kasingkasing sa Ginoo diha sa atong espiritu aron
motan-aw Niya sa nawong og nawong ug magpasumbalik Niya aron makita
Siya sa uban (Isa. 60:1, 5), naa ta sa kahikayan nga matransporma ngadto sa
mahimayaon Niyang dagway hangtod sa adlaw nga “masama ta Niya kay ma-
kita man nato Siya ingon gyod sa Iyang pagkamao”—2 Cor. 3:18—4:1; 1 Juan
3:2; Bug. 22:4.

III. Ang pagkinabuhi sa Cristohanong kinabuhi paggawi man nga angay gyod
sa pagtawag nga niana gitawag ta—Efe. 4:1-4:

A. Ang unang butang sa paggawing angay sa pagtawag sa Dios kana mang mag-
masingkamoton ta sa pag-amping sa pagkausa sa Espiritu isip realidad sa La-
was ni Cristo, dala na ang natranspormang tawhanong maayong kagawian nga
gipalig-on sa ug naglakip na sa diosnong mga kaayo—vv. 1-4:

1. Diha sa Espiritu sa gihimayang Jesus, naa ang natranspormang pagka-tawo
ni Jesus; ang pag-inom sa ug pagpaagay sa usang Espiritu alang sa usang
Lawas pag-inom sa ug pagpaagay sa Espiritu sa Tawo nga si Jesus, ang
pag-inom sa ug pagpaagay sa pagka-tawo ni Jesus lakip na sa diosnon gyong
gipadato nga tawhanong maayong kagawian Niya nga pagpaubos, kalumo,
ug taas nga pailob aron magpinas-anay ta sa usag usa diha sa gugma—dJuan
7:37-39a; 1 Cor. 12:13; Buh. 16:7; Efe. 4:2-3:

2. Kon motawag ta sa ngalan sa Ginoo ug mokaon Niya, mapahimuslan nato
si Jesus ingon nga tawo, ug maato ang tanang maayong kagawian sa gipa-
habog nga pagka-tawo Niya diha sa Espiritu ni Jesus aron mabatasan nato
ang napahiuling iglesiahanong kinabuhi diha sa Espiritu sa realidad nga rea-
lidad sa Lawas ni Cristo—1 Cor. 1:2; 10:3-4, 17; 12:3b, 13; 16:13; Efe. 4:3-4a.



B. Ang ikaduhang butang sa paggawing angay sa pagtawag sa Dios mao kanang
motubo ta sa tanang butang ngadto ni Cristo nga Ulo—vv. 15-16:

1.

Aron motubo ngadto ni Cristo sa tanang butang para matukod ang Iyang
Lawas, magpahimulos gyod ta ni Cristo isip malangkobon-sa-tanan, uniber-
sohanong puli nato aron mapalugwa ang usang bag-ong tawo, busa, “mamati
[gyod ta] Niya” ug makakita ni “Jesus ra”—Mar. 9:7-8:

“Palagpoton” sa Dios ang bisan unsa ug bisan kinsang dili Cristo; gipuli-
han na sa Dios og Cristo ang tanang butang sa pamatigayon Niya sa Daang
Tugon—1:1-8; Mat. 17:3-5; Col. 2:16-17; Heb. 10:5-10; 11:5-6; itandi sa Isa.
22:20-25.

Sa paglalang sa Dios kanato, “gisuholan” ta Niya; sa pagbutang Niya kanato
sa krus, gilansang ta sa krus uban ni Cristo, “gipalagpot” ta Niya; sa pag-
banhaw Niya kanato uban ni Cristo, “gisuholan na pod ta” Niya sa paghimo
kanatong bag-ong matang sa mga Dios-tawo, bag-ong imbento sa Dios nga
hiniusang obra maestra Niya, gidala tag balik sa tuyo Niya sa sinugdan nga
mao ang paglalang kanato para mahimaya Siya, mahiniusang pagpadayag
ta Niya—Gen. 1:26; Gal. 2:20; Efe. 2:6, 10, 15; Isa. 43:7.

C. Ang ikatulong butang sa paggawing angay sa pagtawag sa Dios mao kanang
makat-on ta ni Cristo nga maoy realidad nga naa ni Jesus—Efe. 4:20-24:

1.

Nagpasabot sa aktwal nga kahimtang sa kinabuhi ni Jesus ingon sa nasulat
sa upat ka Ebanghelyo ang naa ni Jesus ang realidad; nagkinabuhi si Jesus
nga nagbuhat sa tanan diha sa Dios, uban sa Dios, ug alang sa Dios; naa sa
Iyang pagkinabuhi ang Dios, ug nausa Siya sa Dios—vv. 20-21.

Sa pagkinabuhi Niya sa yuta naghimo Siyag sumbanan, ingon sa gipadayag
sa upat ka Ebanghelyo; unya gilansang Siya sa krus ug nabanhaw aron
mahimong Espiritu nga taghatag-og-kinabuhi aron makasulod Siya nato
ug mahimong atong kinabuhi; nakakat-on ta Niya sumala sa Iyang panig-
ingnan, dili pinaagi sa atong natural nga kinabuhi kondili pinaagi Niya nga
atong kinabuhi diha sa pagkabanhaw—1 Cor. 15:45b; Col. 3:4.

Sa mahigugma ta sa Ginoo, mokontak Niya, ug moampo Niya, awtomatiko
tang makakinabuhi Niya sumala sa hulmahan, porma, sumbanan, nga gihu-
lagway sa Mga Ebanghelyo; sa ingon niini maporma, masama ta sa dagway
ning hulmahana—kini ang gipasabot sa magkat-on ta ni Cristo—Mat. 11:29;
Rom. 8:29.

D. Angikaupat nga butang sa paggawing angay sa pagtawag sa Dios mao ang pag-
kinabuhi nato diha sa gugma ug kahayag—Efe. 5:2, 8:

1.

Kinahanglan mahimo tang mga umalambit, mga tigpahimulos, sa diosnong
kinaiya (2 Ped. 1:4); ang diosnong kinaiya mao ang pagkamao sa Dios—
Espiritu ang Dios (Juan 4:24), gugma ang Dios (1 Juan 4:8, 16), ug kahayag
ang Dios (1:5); ang Espiritu maoy kinaiya sa persona sa Dios, ang gugma
maoy kinaiya sa pagkamao sa Dios, ug ang kahayag maoy kinaiya sa pag-
padayag sa Dios.

Mogugol gyod tang tanan og igong personal nga panahon uban sa Ginoo aron
personal nga makig-ambitay Niya diha sa atong espiritu para mapuno ta sa
mahigugmaong pagkamao Niya ug sa ingon niana makaatiman Siya sa uban
pinaagi nato ug mapuno ta sa nagsidlak nga elemento Niya aron makita Siya
sa uban diha nato—dJuan 4:24; Luc. 15:20; Mat. 5:15-16.

E. Ang ikalimang butang sa paggawing angay sa pagtawag sa Dios mao ang pag-
kinabuhi nato nga napuno sa espiritu aron magpaawas og Cristo—Efe. 5:18:

1.

Ang pagsultianay, pag-awit, pagsalmo, pagpasalamat sa Dios, ug pagpasa-



kopay nato sa usag usa diha sa kahadlok ni Cristo dili lang inawas sa pag-
kapuno diha sa espiritu kondili paagi sab nga mapuno ta diha sa espiritu—
vv. 19-21.

2. Kanang mapuno diha sa espiritu mapuno man sa kadato ni Cristo aron ma-
himong kahupnganan ni Cristo, ang inawas ni Cristo; sa pagtawag sa Ginoo
ug sa pag-ampo-basa sa Iyang pulong, padayon tang makadawat Niya isip
nagsapawsapaw nga grasya ug tungod niana mahimong kahupnganan kun
inawas Niya—3:8; 1:23; 3:19b; Rom. 10:12-13; Efe. 6:17-18; Juan 1:16.

IV. Ang pagkinabuhi sa Cristohanong kinabuhi pagdawat man nato sa pag-
panton sa Espiritu Santo:

A.

Gusto sa Dios nga kuhaon ang atong lami ug usbon ang atong baho pinaagi sa
pagdawat nato sa pagpanton sa Espiritu Santo, nga mao ang paghuwad sa Dios
kanato gikan sa usa ka sudlanan ngadto sa laing sudlanan aron makuha ang
mga lawog, linugdang, sa atong natural nga tawo sa gawas hangtod maanaa
nato ang lunsayng lami ni Cristo ug magpaalimyon ta sa lunsayng kahumot
Niya—dJer. 48:11; 2 Cor. 2:14-15; A. A. 4:16; 2 Hari 4:8-9:
1. Disiplinahon ta “sa Amahan sa mga espiritu” pinaagi sa mga pagsulay ug
mga pagpanton “aron makaambit ta sa Iyang pagkabalaan”™—Heb. 12:4-13.
2. Kadtong wala pa gyod makasinatig mga pagsulay ug mga pagpanton wala pa
gyod mahuwad gikan sa usa ka sudlanan ngadto sa laing sudlanan; tungod
niana, nagpabilin sa ilang sulod ang lami sa mga lawog, linugdang, sa natu-
ral nilang disposisyon, sa ilang tawo sa gawas, sa ilang kaugalingon, ug wala
mausab ang ilang baho—dJer. 48:11; Rom. 8:28-29; A. A. 4:16.
Dunay tibod nga alabastro si Maria nga puno sa usa ka librang pahumot, sa
lunsayng nardo nga dako kaayog bili; sa dihang gibuak niya ang tibod ug gibubo
kini sa Ginoo, “napuno sa kahumot sa pahumot ang balay”—Juan 12:2-3; Mar.
14:3; itandi sa A. A. 1:12.
Nagtimaan ang tibod nga alabastro sa atong tawo sa gawas, nga dugmokon gyod
aron makagula ang tawo sa sulod; nagbuhat ang Ginoo sa sulod nato ug diha
nato sa daghang nagkalainlaing paagi alang sa tuyo nga madugmok ang kulo-
nong sudlanan, ang tibod nga alabastro, kun dayag nga kabhang—2 Cor. 4:7;
Juan 12:3, 24; Rom. 8:28-29.

. Balewala ta sa natural natong pagkamao; ang giumol lang sa Espiritu sa atong

pagkatawo ang mahinungdanon; ang pagpanton sa Espiritu Santo molaglag

man sa natural natong disposisyon ug mga naandan ug magdala sa pagkaumol

sa Espiritu Santo diha sa pagkahamtong ug katam-is; nagsugo ang Dios sa ta-
nang butang sa atong palibot nga pukanon ang natural natong pagkamao aron
maporma Niya sa sulod nato ang bag-ong disposisyon, bag-ong karakter, ug bag-

ong mga kaayo—dJuan 3:6; 2 Cor. 5:17; Gal. 6:15.

Dunay duha ka dakong hinungdan nga dili ta madugmok:

1. Dili madugmok ang tawo kay nagkinabuhi man siya sa kangitngit; sa tanang
nahitabo kaniya gibasol niya kini sa ubang tawo o palibot ba; wala siya mapa-
daygi kalabot sa kamot sa Dios ug nga ang Dios maoy nagbatok niya—itandi
sa Job 10:13; Efe. 3:9.

2. Dili madugmok ang tawo kay nahigugma man siya pag-ayo sa iyang kauga-
lingon; mangamuyo gyod ta sa Dios nga kuhaon ang paghigugma-sa-kauga-
lingon gikan nato; gikan lang sa usa ka butang ang tanang sayop nga
pagsabot ug kawalay-katagbawan—sekretong paghigugma-sa-kaugalingon.

Makaamgo gyod ta nga usa ra ang tuyo sa tanang agian nato—kanang mapagula



ang kinabuhi sa Dios pinaagi nato ug mapadayag sa sulod nato; madugmok unta
ang atong tawo sa gawas hangtod hingpit nga mapagula ug mapadayag ang
tawo sa sulod; bililhon kini, ug kini ang dalan sa mga sulugoon sa Ginoo—Juan
12:24-26; 2 Cor. 4:12.

Pakig-ambitay kalabot sa Pagdugmok sa Tawo sa Gawas
aron Mapagula ang Espiritu ug Mapadayag ang Dios

Masayod gyod unta ta nganong gibutang ta sa Dios sa kalibotan. Gibutang ta Niya dinhi
aron magmugnag kagutom ug kauhaw sa pagkamatarong diha sa mga makasasala, mga
magtutuo, ug sa kalibotan ang presensya nato. Sa buhat nato, magmugna gyod tag kagutom
diha sa uban. Duna gyod untay misteryosong kalunhaw, gahom, til-og, ug sangkap sa sulod
nato nga magtulod sa uban nga mangita sa Dios tungod sa presensya nato. Magtinguha
gyod unta ang uban nga mangita sa Dios agig resulta sa pagkahinagbo ug pakigsultianay
nila nato. Kon kanunay tang nakigkita ug nakigsultianay sa uban nga wala makamugnag
tinguha alang sa Dios sa sulod nila, nagpasabot kana nga pakyas ta. Kon dili makamugnag
ingon niana kadakong kagutom sa sulod sa tawo ang pagbasa nato sa Biblia, pag-ampo,
pag-alagad, ug pagsangyaw sa ebanghelyo, pakyas ang buhat nato. (The Collected Works of
Watchman Nee, vol. 42, p. 238)

Nag-asoy nato ang 2 Hari 4 sa pagdawat sa babayeng Shunamitanhon kang Eliseo.
Niingon ang Biblia nga “usa ka adlaw niana niagi si Eliseo sa Shunem; ug dunay dato nga
babaye didto, nga namugos niya nga mokaon. Busa matag panahon nga moagi siya, mohapit
siya ug mokaon didto. Ug niingon siya sa iyang bana, Nasayod ko karon nga balaang tawo
sa Dios kining tawong sigeng moagi kanato” (vv. 8-9). Niagi si Eliseo sa Shunem. Wala siya
magmensahe o maghimo bag usa ka milagro. Matag panahon nga moagi siya, mohapit siya
ug mokaon didto. Nailhan siya sa babaye nga tawo sa Dios sa kinan-an niya. Kini ang impre-
syong gipakita ni Eliseo sa uban.

Mangutana gyod ta sa atong kaugalingon karon, “Unsa man ang impresyong gipakita nato
sa uban? Unsa may nigula gikan nato?” Balikbalik gyod natong gipamulong nga dugmokon
gyod ang tawo sa gawas. Kon dili madugmok ang tawo sa gawas, ang impresyong madawat sa
uban gikan nato mao ra gyod ang tawo sa gawas. Matag panahon nga mokontak ta sa uban,
makahatag tingali ta kanilag dili maayong pagbati nga mahigugmaon ta sa kaugalingon,
gahian, ug mapagarbohon. O makahatag tingali ta kanilag impresyon nga maigmat ug
maayo ta manulti. Basin makahatag ta sa uban og ginganlag maayong impresyon. Apan
nakatagbaw ba sa Dios kining impresyona? Nakatagbo ba kini sa panginahanglan sa iglesia?
Wala matagbaw ang Dios, ug wala magkinahanglan ang iglesia sa ginganlan natog maayong
mga impresyon.

...Kon dili madugmok ang tawo sa gawas, dili mapagula ang atong espiritu, ug dili im-
presyon sa espiritu ang impresyong mahatag nato sa uban.

...Ang makahatag og impresyon sa uban mao ang pinakalig-ong bahin nga nabatonan
nato. (The Collected Works of Watchman Nee, vol. 54, “The Breaking of the Outer Man and
the Release of the Spirit,” pp. 238, 237)

